
FRAMKVÆMDARÁKVÖRÐUN FRAMKVÆMDASTJÓRNARINNAR  

(ESB) 2021/1104 

frá 5. júlí 2021 

um viðurkenningu á að fyrirkomulag laga, eftirlits og framfylgdar í Kanada fyrir afleiðuviðskipti  

sem eru undir eftirliti umsjónarmanns fjármálastofnana jafngildi tilteknum kröfum í 11. gr. reglugerðar 

Evrópuþingsins og ráðsins (ESB) nr. 648/2012 um OTC-afleiður, miðlæga mótaðila og afleiðuviðskiptaskrár (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) nr. 648/2012 frá 4. júlí 2012 um OTC-afleiður, miðlæga mótaðila 

og afleiðuviðskiptaskrár (1), einkum 2. mgr. 13. gr., 

og að teknu tilliti til eftirfarandi: 

1) Ákvæði 13. gr. reglugerðar (ESB) nr. 648/2012 kveða á um tilhögun sem veitir framkvæmdastjórninni vald til að 

samþykkja jafngildisákvarðanir þar sem lýst er yfir að fyrirkomulag laga, eftirlits og framfylgdar þriðja lands jafngildi 

þeim kröfum sem mælt er fyrir um í 4., 9., 10. og 11. gr. reglugerðar (ESB) nr. 648/2012 svo að mótaðilar sem stofna til 

viðskipta innan gildissviðs þeirrar reglugerðar teljist uppfylla þær kröfur með því að fara að kröfum sem settar eru fram 

í lagareglum þess þriðja lands, ef a.m.k. einn mótaðilanna hefur staðfestu í viðkomandi þriðja landi. Þessi yfirlýsing um 

jafngildi stuðlar að því að ná meginmarkmiði reglugerðar (ESB) nr. 648/2012, þ.e. að draga úr kerfisáhættu og auka 

gagnsæi afleiðumarkaða með því að tryggja alþjóðlega samræmda beitingu meginreglnanna sem samkomulag er um við 

þriðju lönd og mælt er fyrir um í þeirri reglugerð. 

2) Með ákvæðum 1., 2. og 3. mgr. 11. gr. reglugerðar (ESB) nr. 648/2012, sem framseld reglugerð framkvæmda-

stjórnarinnar (ESB) nr. 149/2013 (2) og framseld reglugerð framkvæmdastjórnarinnar (ESB) 2016/2251 (3) bæta við, er 

komið á lagaskilyrðum Sambandsins að því er varðar tímanlega staðfestingu á skilmálum OTC-afleiðusamningsins, 

framkvæmd samþjöppunar á eignasafni og fyrirkomulag afstemmingar á eignasöfnum í tengslum við OTC-afleiðu-

samninga sem miðlægur mótaðili hefur ekki stöðustofnað; að auki mæla þessi ákvæði fyrir um skuldbindingar um mat 

og lausn deilumála sem gilda um þessa samninga („aðferðir til að milda rekstraráhættu“) sem og skuldbindingar um 

skipti á tryggingum („tryggingarfé“) milli mótaðila. 

3) Til að laga-, eftirlits- og framfylgdarreglur þriðja lands geti talist jafngildar reglum Sambandsins að því er varðar 

aðferðir til mildunar rekstraráhættu og kröfur um tryggingarfé ætti efnisleg niðurstaða gildandi fyrirkomulags laga, 

eftirlits og framfylgdar að vera jafngild kröfum Sambandsins skv. 11. gr. reglugerðar (ESB) nr. 648/2012 og tryggja 

verndun þagnarskyldu sem jafngildir þeirri vernd sem kveðið er á um í 83. gr. þeirrar reglugerðar. Enn fremur verður að 

beita jafngildu fyrirkomulagi laga, eftirlits og framfylgdar skilvirkt, á sanngjarnan hátt og án röskunar í því þriðja landi. 

Jafngildismatið felur í sér sannprófun á því hvort fyrirkomulag laga, eftirlits og framfylgdar þriðja lands tryggi að  

OTC-afleiðusamningar, sem ekki eru stöðustofnaðir af miðlægum mótaðila og a.m.k. einn mótaðili með staðfestu í því 

þriðja landi er aðili að, leiði ekki til aukinnar áhættu fyrir fjármálamarkaði í Sambandinu og valdi af þeim sökum ekki 

óásættanlegri kerfisáhættu í Sambandinu.  

  

(*) Þessi ESB-gerð birtist í Stjtíð. ESB L 238, 6.7.2021, bls. 89. Hennar var getið í ákvörðun sameiginlegu EES-nefndarinnar nr. 13/2022 frá 

4. febrúar 2022 um breytingu á IX. viðauka (Fjármálaþjónusta) við EES-samninginn, sjá EES-viðbæti við Stjórnartíðindi 

Evrópusambandsins nr. 42, 30.6.2022, bls. 22. 

(1) Stjtíð. ESB L 201, 27.7.2012, bls. 1. 

(2) Framseld reglugerð framkvæmdastjórnarinnar (ESB) nr. 149/2013 frá 19. desember 2012 um viðbætur við reglugerð Evrópuþingsins og 

ráðsins (ESB) nr. 648/2012 að því er varðar tæknilega eftirlitsstaðla um óbeint stöðustofnunarfyrirkomulag, stöðustofnunarskyldu, 

opinbera skrá, aðgang að viðskiptavettvangi, ófjárhagslega mótaðila og aðferðir til að draga úr áhættu fyrir OTC-afleiðusamninga sem 

miðlægur mótaðili hefur ekki stöðustofnað (Stjtíð. ESB L 52, 23.2.2013, bls. 11). 

(3) Framseld reglugerð framkvæmdastjórnarinnar (ESB) 2016/2251 frá 4. október 2016 um viðbætur við reglugerð Evrópuþingsins og ráðsins 

(ESB) nr. 648/2012 um OTC-afleiður, miðlæga mótaðila og afleiðuviðskiptaskrár að því er varðar tæknilega eftirlitsstaðla vegna 

áhættuvarna fyrir OTC-afleiðusamninga sem miðlægur mótaðili hefur ekki stöðustofnað (Stjtíð. ESB L 340, 15.12.2016, bls. 9). 

4) Þann 1. október 2013 fékk framkvæmdastjórnin tækniráðgjöf frá Evrópsku verðbréfamarkaðseftirlitsstofnuninni um 

fyrirkomulag laga, eftirlits og framfylgdar í Kanada (4), þar með talið, m.a., aðferðir til mildunar rekstraráhættu sem 

gilda um OTC-afleiðusamninga sem ekki eru stöðustofnaðir af miðlægum mótaðila. Evrópska verðbréfamarkaðs-

eftirlitsstofnunin komst að þeirri niðurstöðu í tækniráðgjöf sinni að þar sem Kanada væri enn að leggja lokahönd á 

reglukerfi sitt um stöðustofnunarskyldu, ófjárhagslega mótaðila og aðferðir til mildunar áhættu fyrir viðskipti sem ekki 

eru stöðustofnuð, væri hún ekki í aðstöðu til að gera ótvíræða greiningu og veita tækniráðgjöf um þetta efni. 

5) Framkvæmdastjórnin hefur tekið mið af tækniráðgjöf Evrópsku verðbréfamarkaðseftirlitsstofnunarinnar og tekið tillit til 

þeirrar þróunar á sviði reglusetningar sem hefur orðið síðan þá. Þessi ákvörðun byggist ekki einvörðungu á 

samanburðargreiningu á kröfum um lög, eftirlit og framfylgd í Kanada heldur einnig á mati á niðurstöðu þessara krafna 

og hversu fullnægjandi þær eru til að milda áhættuna sem stafar af OTC-afleiðusamningum sem miðlægur mótaðili 

hefur ekki stöðustofnað, með hætti sem telst jafngildur niðurstöðu krafnanna sem mælt er fyrir um í reglugerð (ESB) 

nr. 648/2012. 

6) Mælt er fyrir um það fyrirkomulag laga, eftirlits og framfylgdar sem gildir í Kanada um OTC-afleiðusamninga í 

viðmiðunarreglu E-22 um kröfur um tryggingarfé fyrir afleiður sem ekki eru stöðustofnaðar af miðlægum mótaðila (e. 

Guideline E-22 on Margin Requirements for Non-Centrally Cleared Derivatives) og í viðmiðunarreglu B-7 um góðar 

starfsvenjur í tengslum við afleiður (e. Guideline B-7 on Derivatives Sound Practices) (saman „viðmiðunarreglurnar“) 

frá Umsjónarmanni fjármálastofnana (e. Office of the Superintendent of Financial Institutions, OSFI). Ef ekki er farið að 

viðmiðunarreglunum getur það leitt til endurskoðunar á starfsleyfi sem aðilar sem lúta viðmiðunarreglunum starfa 

samkvæmt. Umsjónarmaður fjármálastofnana beitir varfærnisreglum og hefur eftirlit með fjármálastofnunum sem starfa 

samkvæmt alríkisreglum (e. Federally-Regulated Financial Institutions, FRFI) í Kanada og ber ábyrgð á að vakta og 

framfylgja að farið sé eftir öllum viðmiðunarreglum Umsjónarmanns fjármálastofnana. Með fjármálastofnunum sem 

starfa samkvæmt alríkisreglum er vísað til banka, erlendra bankaútibúa, eignarhaldsfélaga banka, fjárvörslusjóða og 

lánafyrirtækja, samvinnulánafélaga, verslunarsamvinnufélaga, líftryggingafélaga, fasteigna- og skaðatryggingafyrirtækja 

og eignarhaldsfélaga á vátryggingasviði. Með viðmiðunarreglunum eru settir lágmarksstaðlar um tryggingarfé og aðrar 

kröfur um aðferðir til mildunar áhættu fyrir afleiðuviðskipti sem ekki eru stöðustofnuð af miðlægum mótaðila og 

fjármálastofnanir sem starfa samkvæmt alríkisreglum ráðast í. Viðmiðunarregla B-7 tók gildi í nóvember 2014, en 

viðmiðunarregla E-22 tók gildi í júní 2017 og sumar kröfur hennar falla undir innleiðingu í áföngum í samræmi við 

alþjóðlegan ramma og eru samræmdar við fyrirliggjandi innleiðingu í framseldri reglugerð (ESB) 2016/2251. 

7) Aðferðir til mildunar áhættu fyrir OTC-afleiðusamninga sem miðlægur mótaðili hefur ekki stöðustofnað, eins og mælt 

er fyrir um í viðmiðunarreglu B-7, eru enn ófullnægjandi samanborið við skuldbindingarnar sem mælt er fyrir  

um í 1. mgr. 11. gr. og 2. mgr. 11. gr. reglugerðar (ESB) nr. 648/2012 og framseldri reglugerð (ESB) nr. 149/2013 að 

því er varðar tímanlega staðfestingu, samþjöppun eignasafns og afstemmingu og mat á viðskiptum. Ákvörðun þessi ætti 

því aðeins að taka til þess fyrirkomulags laga, eftirlits og framfylgdar sem varðar skuldbindingar um lausn deilumála 

eins og kveðið er á um í 1. mgr. 11. gr. reglugerðar (ESB) nr. 648/2012 og framseldri reglugerð (ESB) nr. 149/2013, 

sem og þær sem varða kröfur um tryggingarfé eins og kveðið er á um í 3. mgr. 11. gr. reglugerðar (ESB) nr. 648/2012 

og framseldri reglugerð (ESB) 2016/2251. 

8) Að því er varðar þær kröfur um lausn deilumála sem gilda um OTC-afleiður sem ekki eru stöðustofnaðar af miðlægum 

mótaðila hafa þau kanadísku ákvæði um OTC-afleiður sem felast í viðmiðunarreglu B-7, og gilda um eftirlitsskyldar 

fjármálastofnanir sem starfa samkvæmt alríkisreglum, að geyma svipaðar skuldbindingar og þær sem kveðið er á  

um í 1. mgr. 11. gr. reglugerðar (ESB) nr. 648/2012. Einkum inniheldur viðmiðunarregla B-7 sértæk ákvæði um lausn 

deilumála sem gilda um OTC-afleiðusamninga sem ekki eru stöðustofnaðir af miðlægum mótaðila. 

9) Að því er varðar tryggingarfé fyrir OTC-afleiðusamninga sem ekki eru stöðustofnaðir af miðlægum mótaðila, gilda 

ákvæðin sem sett eru fram í viðmiðunarreglu E-22 um OTC-afleiðusamninga eins og skilgreindir eru í 7. lið 2. gr. 

reglugerðar (ESB) nr. 648/2012, að undanskildum framvirkum gjaldeyrissamningum og gjaldeyrisskiptasamningum sem 

gerðir eru upp efnislega, sem falla ekki undir þær kröfur um tryggingarfé sem kveðið er á um í viðmiðunarreglu E-22, 

og föst gjaldeyrisviðskipti sem tengjast skiptum á höfuðstól skiptasamninga milli gjaldmiðla, sem eru undanþegin 

kröfum um upphafstryggingar samkvæmt viðmiðunarreglu E-22, sem og hrávöruviðskipti sem eru gerð efnislega upp en 

þau falla ekki undir skilgreiningu á afleiðu samkvæmt viðmiðunarreglu E-22. Í samræmi við 27. gr., 30. gr., 30. gr. a, 

31. og 38. gr. framseldrar reglugerðar (ESB) 2016/2251 eru gjaldeyrisskiptasamningar og framvirkir 

  

(4) ESMA/2013/1375, Tækniráðgjöf um jafngildi reglna þriðja lands samkvæmt reglugerð (ESB) nr. 648/2012 (EMIR) – Kanada, 

Lokaskýrsla, Evrópska verðbréfamarkaðseftirlitsstofnunin (Technical advice on third country regulatory equivalence under EMIR – 

Canada, Final report, European Securities and Markets Authority), 1. október 2013. 

gjaldeyrissamningar sem og skipti á höfuðstól gjaldeyrisskiptasamninga undanþegin kröfum um upphafstryggingu en 

afleiður sem tengjast sértryggðum skuldabréfum til áhættuvarnar, ákveðnar afleiður í tengslum við verðbréfun, afleiður 

með mótaðila í þriðju löndum þar sem ekki er hægt að tryggja lagalegt fullnustuhæfi jöfnunarsamninga eða 

tryggingaverndar sem og valréttir að stökum hlutabréfum og vísitöluvalréttir njóta undanþágu frá kröfum um  

upphafs- og viðbótartryggingar. Ákvörðun þessi ætti því ekki að gilda um hrávöruafleiður sem eru gerðar efnislega upp. 

10) Samkvæmt viðmiðunarreglu E-22 verða allar fjármálastofnanir sem starfa samkvæmt alríkisreglum og tilheyra 

samstæðu þar sem samanlagt mánaðarlokameðaltal grundvallarfjárhæðar afleiðna sem ekki eru stöðustofnaðar af 

miðlægum mótaðila, í mars, apríl og maí 2016, og á hverju ári eftir það, er yfir 12 milljarða kanadískra dollara 

(„eftirlitsskyldir aðilar“) að skiptast á upphafs- og viðbótartryggingu. Samkvæmt viðmiðunarreglu E-22 hefur Kanada 

samþykkt alþjóðlega samþykkta áætlun um áfangaskipta innleiðingu á kröfum um upphafstryggingar. Ríki, seðlabankar, 

opinberir aðilar, hæfir fjölþjóðlegir þróunarbankar, Alþjóðagreiðslubankinn og miðlægir mótaðilar eru undanþegnir 

skilgreiningunni á eftirlitsskyldum aðila. Dótturfélög ríkissjóðs sem sinna áhættustýringu fyrir hönd dótturfélaga í 

fyrirtækjasamstæðu og ákveðnir sérstakir verðbréfunaraðilar eru undanþegnir skilgreiningunni á eftirlitsskyldum 

aðilum. Ákvörðun þessi ætti því að ná yfir fyrirkomulag laga, eftirlits og framfylgdar varðandi lausn deilumála og 

skyldur um skipti á tryggingum sem gilda um fjármálastofnanir sem starfa samkvæmt alríkisreglum sem eru 

eftirlitsskyldir aðilar („eftirlitsskyldar fjármálastofnanir sem starfa samkvæmt alríkisreglum“). Ákvæði  

11. gr. reglugerðar (ESB) nr. 648/2012 krefjast þess að allir mótaðilar í OTC-afleiðuviðskiptum sem miðlægur mótaðili 

hefur ekki stöðustofnað skuli skiptast á viðbótartryggingum daglega. Ákvörðun þessi ætti því að vera háð því að skipst 

sé á viðbótartryggingu vegna viðskipta sem gerð eru við eftirlitsskyldar fjármálastofnanir sem starfa samkvæmt 

alríkisreglum. 

11) Samkvæmt viðmiðunarreglu E-22 verður að reikna og kalla eftir upphafs- og viðbótartryggingu innan tveggja virkra 

daga frá framkvæmd viðskipta með afleiðu sem ekki er stöðustofnuð milli eftirlitsskyldrar fjármálastofnunar sem starfar 

samkvæmt alríkisreglum og eftirlitsskylds aðila. Eftir það þarf að reikna og kalla eftir tryggingarfé daglega. 

Tryggingarfé skal lagt fram eða móttekið í síðasta lagi á öðrum virkum degi í kjölfar sérhvers veðkalls. Samkvæmt 

ákvæðum 12. gr. framseldrar reglugerðar (ESB) 2016/2251 skulu mótaðilar OTC-afleiðusamninga sem ekki eru 

stöðustofnaðir af miðlægum mótaðila skiptast daglega á viðbótartryggingum eða stilla áhættutímabil tryggingarfjár sem 

er notað til að reikna upphafstryggingu til samræmis við það. Því ætti að mæla fyrir um skilyrði með tilliti til 

viðbótartryggingar. 

12) Viðmiðunarregla E-22 kveður einnig á um samanlagða lágmarksfjárhæð millifærslu á upphafs- og viðbótartryggingum 

upp á 750 000 kanadíska dollara. Fjárhæð þessi er fastsett við 500 000 evrur í 25. gr. framseldrar reglugerðar (ESB) 

2016/2251. Að teknu tilliti til takmarkaðs munar á virði þessara gjaldmiðla og sameiginlegs markmiðs ætti að líta á 

þessar fjárhæðir sem jafngildar. 

13) Að því er varðar útreikning á upphafstryggingu gerir viðmiðunarregla E-22 ráð fyrir notkun á stöðluðu líkani sem 

jafngildir því sem mælt er fyrir um í IV. viðauka við framselda reglugerð (ESB) 2016/2251, á svipaðan hátt og í 

staðlaðri aðferð fyrir útreikning upphafstryggingar sem sett er fram í áðurnefndum viðauka. Að öðrum kosti má nota 

innri líkön eða líkön frá þriðja aðila til að reikna út upphafstryggingu ef þessi líkön uppfylla ákveðnar kröfur sem 

jafngilda þeim sem mælt er fyrir um í framseldri reglugerð (ESB) 2016/2251. Innri líkön og líkön frá þriðja aðila eru 

háð endurskoðun Umsjónarmanns fjármálastofnana með hliðsjón af viðmiðunum sem komið er á fót til reglufylgni. 

14) Kröfurnar í viðmiðunarreglu E-22 varðandi hæfa veðtryggingu og um það hvernig skal geyma þær tryggingar og 

aðgreina eru svipaðar þeim kröfum sem settar eru fram í framseldri reglugerð (ESB) 2016/2251. Viðmiðunarregla  

E-22 felur í sér sambærilegan lista yfir hæfar veðtryggingar og í henni er kveðið á um að daglega skuli meta tryggingar, 

á svipaðan hátt og í framseldri reglugerð (ESB) 2016/2251. Í viðmiðunarreglunni er enn fremur kveðið á um að 

upphafstrygging sem skipst er á skuli haldið á þann hátt að tryggt sé að hún sé tafarlaust tiltæk fyrir innheimtuaðila við 

vanskil mótaðila og falli undir fyrirkomulag sem verndar aðilann sem leggur fram trygginguna eftir því sem kostur er, 

komi til þess að mótaðilinn sem tekur við tryggingunni verði gjaldþrota.  

15) Að því er varðar verndun þagnarskyldu falla upplýsingar sem Umsjónarmaður fjármálastofnana býr yfir undir þau 

ákvæði sem sett eru fram í 22. þætti laga um Umsjónarmann fjármálastofnana (e. OSFI Act), sem tryggja að allar 

upplýsingar varðandi rekstur eða málefni fjármálastofnunar eða einstaklinga sem hafa með þær að gera og 

Umsjónarmaður fjármálastofnana eða annar aðili sem starfar samkvæmt fyrirmælum Umsjónarmanns fjármálastofnana 

fær, séu trúnaðargögn og skuli meðhöndlaðar til samræmis við það. Umsjónarmaður fjármálastofnana og einstaklingar 

sem starfa samkvæmt fyrirmælum hans falla einnig undir persónuverndarlög (e. Privacy Act), sem vernda 

persónuupplýsingar undir stjórn alríkisstofnunar, sem og lög um aðgang að upplýsingum (e. Access to Information Act) 

sem veita aðgangsrétt að upplýsingum í skrám undir stjórn alríkisstofnana. Þess vegna veitir 22. þáttur laga um 

Umsjónarmann fjármálastofnana, ásamt persónuverndarlögum og lögum um aðgang að upplýsingum, tryggingu fyrir 

þagnarskyldu, þar með talið vernd viðskiptaleyndarmála, sem jafngildir þeirri sem sett er fram í VIII. bálki reglugerðar 

(ESB) nr. 648/2012. 

16) Að lokum, hvað varðar skilvirkt alríkiseftirlit og framfylgd lagalegs fyrirkomulags í Kanada er frumskylda 

Umsjónarmanns fjármálastofnana að vakta og framfylgja að farið sé eftir viðmiðunarreglunum. Umsjónarmaður 

fjármálastofnana getur gripið til margvíslegra eftirlitsráðstafana til að taka á hvers kyns brotum á gildandi kröfum. 

Þessar ráðstafanir ættu því að teljast kveða á um skilvirka beitingu á viðeigandi fyrirkomulagi laga, reglusetningar og 

framfylgdar samkvæmt viðmiðunarreglunum á sanngjarnan hátt og án röskunar, til að tryggja skilvirkt eftirlit og 

framfylgd sem jafngildir því fyrirkomulagi eftirlits og framfylgdar sem er í boði í lagaramma Sambandsins. 

17) Með þessari ákvörðun er viðurkennt jafngildi bindandi krafna sem settar eru fram í kanadískum lögum varðandi OTC-

afleiðusamninga sem eru í gildi þegar þessi ákvörðun er samþykkt. Framkvæmdastjórnin mun, í samvinnu við Evrópsku 

verðbréfamarkaðseftirlitsstofnunina, fylgjast reglulega með þróun á fyrirkomulagi laga, eftirlits og framfylgdar að því er 

tekur til þessara OTC-afleiðusamninga og samræmdrar og skilvirkrar framkvæmdar þeirra að því er varðar tímanlega 

staðfestingu, samþjöppun eignasafns og afstemmingu, mat, lausn deilumála og kröfur um tryggingarfé sem gilda fyrir 

OTC-afleiðusamninga sem ekki eru stöðustofnaðir af miðlægum mótaðila sem þessi ákvörðun hefur verið tekin um. 

Hluti af vöktunaraðgerðum framkvæmdastjórnarinnar getur verið að fara fram á að Umsjónarmaður fjármálastofnana 

veiti upplýsingar um þróun á sviði reglusetningar og eftirlits. Framkvæmdastjórnin getur tekist á hendur sértæka 

endurskoðun, hvenær sem er, ef viðeigandi þróun gerir það nauðsynlegt að framkvæmdastjórnin endurmeti jafngildið 

sem þessi ákvörðun veitir. Slíkt endurmat getur leitt til niðurfellingar á þessari ákvörðun, sem myndi í kjölfarið 

sjálfkrafa leiða til þess að mótaðilar falli undir allar þær kröfur sem settar eru fram í reglugerð (ESB) nr. 648/2012. 

18) Ráðstafanirnar sem kveðið er á um í þessari ákvörðun eru í samræmi við álit evrópsku verðbréfanefndarinnar. 

SAMÞYKKT ÁKVÖRÐUN ÞESSA: 

1. gr. 

Að því er varðar 3. mgr. 13. gr. reglugerðar (ESB) nr. 648/2012 skal fyrirkomulag laga, eftirlits og framfylgdar í Kanada fyrir 

skuldbindingar um lausn deilumála sem settar eru fram í viðmiðunarreglu B-7 og er beitt á afleiðuviðskipti sem ekki eru 

stöðustofnuð af miðlægum mótaðila og Umsjónarmaður fjármálastofnana hefur eftirlit með, teljast vera jafngilt  

kröfunum í 1. mgr. 11. gr. reglugerðar (ESB) nr. 648/2012, ef a.m.k. einn af mótaðilum þessara viðskipta hefur staðfestu í 

Kanada og er eftirlitsskyld fjármálastofnun sem starfar samkvæmt alríkisreglum (e. Covered Federally Regulated Financial 

Institution, Covered FRFIs) eins og skilgreint er í viðmiðunarreglu E-22. 

2. gr. 

Að því er varðar 3. mgr. 13. gr. reglugerðar (ESB) nr. 648/2012 skal fyrirkomulag laga, eftirlits og framfylgdar í Kanada vegna 

skipta á veðtryggingum sem er beitt á afleiðuviðskipti sem ekki eru stöðustofnuð af miðlægum mótaðila og Umsjónarmaður 

fjármálastofnana hefur eftirlit með, að undanskildum hrávöruafleiðum sem eru gerðar efnislega upp, teljast jafngilt þeim 

kröfum sem settar eru fram í 3. mgr. 11. gr. reglugerðar (ESB) nr. 648/2012, eins og nánar er tilgreint í framseldri reglugerð 

(ESB) 2016/2251, ef eftirfarandi skilyrði eru uppfyllt: 

a) a.m.k. einn af mótaðilum þessara viðskipta er með staðfestu í Kanada og fellur undir kröfur Kanada um tryggingarfé, 

b) viðskipti eru færð á markaðsvirði og ef viðbótartryggingar er krafist samkvæmt reglugerð (ESB) nr. 648/2012 er skipst á 

viðbótartryggingu sama dag og hún er reiknuð, 

Ákveði mótaðilar sín á milli að ekki sé hægt að veita viðbótartryggingu með samræmdum hætti sama dag og hún er reiknuð 

skal fyrirkomulag laga, eftirlits og framfylgdar í Kanada, þrátt fyrir b-lið, einnig teljast jafngilt kröfum í 3. mgr. 11. gr. 

reglugerðar (ESB) nr. 648/2012, ef viðbótartrygging er veitt innan tveggja virkra daga frá útreikningi hennar og það 

áhættutímabil tryggingarfjár sem er notað til að reikna upphafstryggingu er leiðrétt til samræmis við það. 

3. gr. 

Ákvörðun þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Gjört í Brussel 5. júlí 2021. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 __________  


